
Dalam sebuah hadits, Nabi SAW bersabda, "Empat ciri wanita yang berada di syurga dan empat ciri wanita
yang berada di neraka." Dan beliau menyebutnya di antara empat ciri perempuan yang berada di syurga
ialah :

1. Perempuan yang menjaga diri dari berbuat haram dan selalu berbakti kepada Allah serta suaminya.
Isteri tidak wajib taat suruhan dan arahan suami, apabila suruhan dan arahan itu bertentangan dengan
hukum Allah SWT. Imam Al-Ghazali menegaskan, "Seorang isteri wajib mentaati suami sepenuhnya dan
memenuhi segala tuntutan suami dari dirinya sekiranya tuntutan itu tidak mengandungi maksiat."

2. Perempuan yang banyak keturunannya lagi penyabar serta menerima dengan senang hati dengan
keadaan yang serba kekurangan (dalam kehidupan) bersama suaminya. Sabda Rasulullah SAW, "Jihad
seorang wanita ialah taat pada suami dan menghiaskan diri untuknya."

3. Perempuan yang bersifat pemalu. Jika suaminya pergi, maka ia menjaga dirinya dan harta suaminya.
Jika suaminya datang, ia mengekang mulutnya dari perkataan yang tidak layak kepadanya.

4. Perempuan yang ditinggal mati oleh suaminya dan ia mempunyai anak-anak yang masih kecil, lalu ia
mengekang dirinya hanya untuk mengurusi anak-anaknya dan mendidik mereka serta memperlakukannya
dengan baik kepada mereka dan tidak bersedia kawin karena khawatir anak-anaknya akan tersia-sia
(terlantar/terbiar).

